
НАЦИОНАЛНА СТРАТЕГИЈА ЗА ЗАШТИТА И СПАСУВАЊЕ.
1. В О В Е Д

Заради заштита и спасување на луѓето, животната средина, материјалните добра, при​род​ни​те богатства, животинскиот и растителниот свет и културното наследство од природни не​по​го​ди и други несреќи во мир, кризна, вонредна и воена состојба, секоја земја создава систем за заштита и спасување, кој треба да овозможи отстранување или намалување на опасностите, дејствување при појава на опасности од било кој вид и справување со предизвиканите последици врз населението и материјалните добра, со што се обезбедува нормално функционирање на општеството во целина. 


За да може системот за заштита и спасување да функционира согласно националните законски одредби усогласени со меѓународните прописи, истиот треба да биде поставен на подолгорочни основи, со јасна визија и посакувани цели. 

Целосното функционирање на ваквиот систем, како и неговото развивање и усовршување, се уредува со Националната стратегија за заштита и спасување, која е усогласена и компатибилна со нормите и стандардите на меѓународната заедница.

Природните непогоди и другите несреќи се јавуваат се почесто и најчесто ги погодуваат сиромашните и економски послабите подрачја кои се уште не се доволно подготвени и опремени да се справат со нив.

Превенцијата, намалувањето на последиците, подготвеноста и обновувањето се четири основни елементи кои придонесуваат и кои водат кон имплементацијата на политиката на одржлив развој. Овие елементи треба да бидат вклопени во развојните планови и да обезбедат спроведување на постапни мерки за заштита и спасување на локално, национално, регионално и меѓународно ниво. 


Одговорот на катастрофите сам за себе не е доволен и дава привремени резултати по многу повисока цена на чинење. Превенцијата, намалувањето на последиците, подготвеноста за одговор и брзото реагирање, како составен дел на системот за заштита и спасување на одреден настан од помал или поголем обем, можат да постигнат многу добри и поефикасни резултати за постигнување на целите на заштитата и спасувањето. 

 Светот многу брзо станува интерзависен. Сите држави, а со тоа и Република Македонија, треба да дејствуваат во новиот пристап на партнерство за градење на посигурен свет базиран на заеднички интерес и треба да ја споделат одговорноста кон спасување на човечки животи, имајќи на ум дека катастрофите не познаваат граници. Регионалната и меѓународната соработка во голема мера ќе ги зголеми шансите и можностите за постигнување на поголем напредок во намалувањето на последиците од природните непогоди и други несреќи, преку трансфер на технологија и размена на информации и зеднички пристап во активностите на превенција и намалувањето на последиците.

Со спроведување на предвидените активности во Стратегијата за заштита и спасување, во натамошниот период треба да се обезбеди :

· Одговорност во заштитата и спасувањето на луѓето, материјалните добра, животната средина, природните богатства, животинскиот и растителниот свет и културното наследство од природни непогоди и други несреќи, во мир, кризни, вонредни и воени состојби;

· Приоритет кон загрозените подрачја;

· Развој и зајакнување на националните капацитети и можности, создавајќи соодветна национална легислатива за превенција, намалување на последиците и подготвеност за заштита од природните и други несреќи; 

· Зајакнување на билатералната, регионалната и пошироката меѓународна соработка во активностите за спречување и намалување на последиците од природните непогоди и други несреќи, со посебен осврт кон:

· создавање и зајакнување на човечките и институционалните капацитети;

· размена на информации и технологија, прибирање, обработување и унифицирање на информациите;

· мобилизација (активирање, ангажирање) на ресурсите;

· меѓуресорска соработка.

 Во рамките на активностите за воспоставување на побезбедно општество, да се даде соодветна поддршка и се обезбедат механизми за реализација на Стратегијата во имплементирањето на политиките и целите на државата. 

Владата на Република Македонија:

· Ценејки ја важноста на заштитата и спасувањето како интегрален дел од македонското општество на економски, социјален и културен план;

· Ценејки го придонесот на заштитата и спасувањето во економската, културната и социјалната сфера, заштита на животната средина и природата;

· Истакнувајќи ја важноста на одржливиот развој на ресурсите на заштитата и спасувањето како начин на заштита на државата и државните интереси;

· Истакнувајќи ја важноста на заштитата и спасувањето, заради одржување на здрав и стабилен живот;

· Признавајќи го придонесот на заштитата и спасувањето во руралните подрачја;

· Свесна дека сегашното ниво на материјално опремување, поради техничко-технолошката застареност ја чини заштитата и спасувањето недоволно ефикасна;

· Истакнувајќи ги постоечките закани за одржливиот развој на државата преку зголемените ризици и опасности од природни непогоди и други несреќи (првенствено пожари, поплави, техничко - технолошки хаварии и акциденти, одрони и лизгање на земјиште, несреќи во рудници, сообраќајни несреќи од сите видови и други несреќи);

· Имајќи го предвид значењето на системот за заштита и спасување се наметнува потреба од издвојување на соодветни финансиски средства за негово имплементирање во сите сегменти;

· Особено, ценејќи ја важноста на имплементацијата на сите прифатени обврски, како и значењето на билатералната, регионалната и меѓународната соработка во развојот на заштитата и спасувањето, вклучувајќи го и прилагодувањето со правилата и директивите на Европската Унија;

· Повторувајќи дека политиката на заштитата и спасувањето е дел од државната политика за одржлив развој на земјата, која ќе обезбеди рамка за подетално планирање за справување со опасностите од природни непогоди и други несреќи и можност за побезбеден живот на граѓаните;

· Нагласувајќи ја потребата за зајакнување на соработката помеѓу Дирекцијата за заштита и спасување и другите субјекти од општеството.

Ја утврдува и на Собранието на Република Македонија му предлага Национална стратегија за заштита и спасување врз основа на следните начела: 
· Усогласеност со Уставот;

· Усогласено со Стратегијата за одбрана на Република Македонија;

· Усогласеност со Националната концепција за безбедност и одбрана на Република Македонија;

· Усогласено со Стратегијата за националната безбедност на Република Македонија; 

· Усогласеност со Националната стратегија за унапредување на безбедноста на сообраќајот на патиштата во Република Македонија;

· Усогласеност со Националната политика и легислатива;

· Усогласеност со Националните развојни цели;

· Широко учество на јавноста;

· Социјално-економска основа;

· Заштита на животната средина; 

· Заштита на културното и историско наследство;

· Усогласеност со меѓународните обврски за заштита и спасување;

· Меѓусекторски пристап;

· Зголемена јавна свест.

2. ПЛАНИРАЊЕ И ПОДГОТВУВАЊЕ НА АКТИВНОСТИТЕ ЗА СПРОВЕДУВАЊЕ НА МЕРКИТЕ ЗА ЗАШТИТА И СПАСУВАЊЕ

 
Планирањето, подготвувањето и спроведувањето на мерките за заштита и спасување е об​врс​ка на органите на државната управа, единиците на локалната самоуправа, јавните прет​при​ја​ти​ја, установи и служби, трговските друштва, како и на секој граѓанин на Република Македонија, де​фи​нирани во Законот за заштита и спасување, во рамките на интегрираниот систем за превенција, рано предупредување, заштита и спасување и справување со кризи.

 
Севкупниот континуиран, плански и целесообразен развој, како и планирањето на краток, среден и долг рок на системот за заштита и спасување, се реализира според принципите, нормите и постапките кои важат во системот на планирање, програмирање и буџетирање.

Заштитата и спасувањето на луѓето, животната средина, материјалните добра, природните богатства, животинскиот и растителниот свет и културното наследство од природни непогоди и други несреќи во мир, кризна, вонредна и воена состојба во Република Македонија, се ре​гу​ли​ра​ни и со подзаконски акти кои произлегуваат од Законот за заштита и спасување и Законот за по​жар​никарството. 

Согласно Законот за заштита и спасување, подзаконски акти кои ја регулираат со​др​жи​на​та и начинот на проценување на опасностите и планирањето на заштитата и спасувањето се Ме​то​дологијата за содржината и начинот на проценување на опасности и планирање на заштитата и спа​сувањето и Проценката на загрозеност од природни непогоди и други несреќи на те​ри​то​ри​ја​та на Република Македонија. 

Планот за заштита и спасување е оперативен документ во кој се разработуваат пре​вен​тив​ни​те и оперативните мерки и активности за секој вид на проценета опасност и загрозување од при​родни непогоди и други несреќи. Со Планот детално се определуваат обврските на органите на државната управа и другите субјекти во системот за заштита и спасување.
Изработка на стандардни оперативни процедури, процедури на примање и давање на меѓународна помош и утврдување на стандарди за опрема, системи и инсталации и нивно усогласување со меѓународните норми и стандарди. 

Оспособување на единствениот систем за заштита и спасување и за прекугранично дејствување и негово интегрирање со колективните системи за заштита и спасување на регионално и меѓународно ниво, за што е потребно да се подготват и ратификуваат соодветни меѓународни договори.

Едукацијата и обуката се дел од примарните задачи за остварување на целите на Стратегијата, пропишани со Законот за заштита и спасување, Законот за пожарникарството, нормативите, стандардите и правилата на техничката практика кои ја регулираат оваа материја и тоа:

· Обука на вработените во Дирекцијата за заштита и спасување за поедини специјалности и нивно вклучување во меѓународни активности, за работа според норми и стандарди за работа со информатичка опрема. 

· Изучување на странски јазици според утврденото ниво за комуницирање и обука на силите за заштита и спасување и тимовите за брз одговор.

· Едукација на населението за самозаштита во рамките на системот за заштита и спасување. 

· Имплементација на содржини од областа на заштитата и спасувањето во наставните планови и програми во основното и средното образование и во високите образовни институции. 

· Обука на вработените во органите на државната управа, органите на единиците на локалната самоуправа, јавните претпријатија, установи и служби, трговските друштва и здруженија на граѓани. 

2.1. Мерки за заштита и спасување

Мерки за заштита и спасување се: урбанистичко-технички и хуманитарни и други мерки за заштита и спасување кои се планираат, подготвуваат, организираат и спроведуваат за заштита и спасување од природни непогоди и други несреќи.

Урбанистичко-технички мерки се:

· засолнување,

· заштита и спасување од пожари, експлозии и опасни материи.

· заштита од неексплодирани убојни и други експлозивни материи,

· заштита и спасување од урнатини,

· заштита и спасување од техничко-технолошки несреќи и 

· спасување од сообраќајни несреќи

Хуманитарни мерки се:

· евакуација,

· згрижување на загрозено и настрадано население,

· радиолошка, хемиска и биолошка заштита,

· прва медицинска помош,

· заштита и спасување на животни и производи од животинско потекло

· заштита и спасување на растенија и производи од растително потекло и 

· асанација на теренот.

2.2. Образование, оспособување, обука, тренинг и вежби 


Фундаментално значење за системот на заштитата и спасувањето имаат образованието, оспособувањето и обуката на граѓаните и на припадниците на силите за заштита и спасување за заштита од природни непогоди и други несреќи. Преку нив треба да се обезбеди едуцираност на училишната популација, оспособување на граѓаните за лична и взаемна заштита, обучување на силите за заштита и спасување за брзо и ефикасно делување, како и оспособување на про​фе​си​о​нал​ни кадри за определени специјалности од областа на заштитата и спасувањето.


Во системот за образование, во Годишните програми за работа на училиштата, за​дол​жи​тел​но се предвидуваат основни теоретски и практични содржини за заштита и спасување од природни и други несреќи, за превенција и заштитата од нив, според карактеристиките на регионот, како и вежби - една до две на ниво на училиште. 


Оспособување на граѓаните за самозаштита (лична и взаемна заштита), а заради спречување, односно намалување на последиците од природни и други несреќи. 

Оспособувањето на граѓаните за самозаштита (лична и взаемна заштита) треба да се врши плански - во организација на единиците на локалната самоуправа.

]


Обучувањето на силите за заштита и спасување опфаќа: основна, дополнителна и специјализирана обука, според наставни планови и програми по специјалности.

Основната обука ги опфаќа сите припадници на силите за заштита и спасување, по распоредувањето во нивните формациски структури.


Дополнителната обука на силите за заштита и спасување се извршува во функција на нивно континуирано кондиционирање и подготвување за извршување на оперативни задачи. 


Специјализирана обука на силите за заштита и спасување се изведува со одделни формациски состави, заради обучување и усовршување за извршување на оперативни задачи со повисок степен на сложеност.


Тренингот со припадниците на силите за заштита и спасување кој се извршува во функција на проверка на степенот на обученост.

Изведување на вежби се врши заради проверка на оспособеноста и подготвеноста на системот за заштита и спасување во целина, или проверка на одделни негови делови. Вежбите можат да бидат од локален регионален, државен или меѓународен карактер. 


Центарот за обука е организациона единица во Дирекцијата за заштита и спасување каде се обучуваат:

· командантите и членовите на Главниот Штаб и на регионалните штабови за заштита и спасување;

· командантите и членовите на општинските-просторните штабови за заштита и спасување;

· тимовите за брз одговор;

· професионални и доброволни пожарникари;

· командниот кадар и силите за заштита и спасување на правните субјекти;


По реализирањето на наставните планови и програми се врши проверка на обученоста и оспособеноста за заштита и спасување. 


Центарот за обука претставува заокружена целина за изведување на обука, тренинг и вежби и стручно оспособување со стандардно опремени кабинети, нагледни средства и полигони.

2.3. Сили за заштита и спасување


Развојот на силите за заштита и спасување опфаќа: 


- обучување, оспособување и опремување на вработените во Дирекцијата за заштита и спасување како дел од постојаниот состав на силите за заштита и спасување.


- формирање, оспособување и опремување на силите за заштита и спасување организирани во добро обучени тимови за брз одговор и единици од резервниот состав, опремени со современа опрема.


- обучување, оспособување, опремување и доекипирање на постоечките, како и формирање на нови територијални противпожарни единици за дејствување при појава на природни непогоди и други несреќи.

3. УТВРДУВАЊЕ НА СТРАТЕШКИ СРЕДНОРОЧНИ ЦЕЛИ ЗА ЗАШТИТА И СПАСУВАЊЕ 

3.1 Состојба во заштитата и спасувањето во Република Македонија


Во изминатиот период вложувањето во заштитата и спасувањето беше под реалните потреби, поради што системот за заштита и спасување не е во можност да го следи трендот на развој и осовременување. Ваквите состојби негативно се рефлектираа во спроведување на мерките и активностите за спречување на настанувањето на природните непогоди и други несреќи и ефикасно справување со последиците предизвикани од истите.


Во рамките на меѓународната соработка, на билатерален план, ќе се продолжи со потпишување на договори за соработка со соседните земји. Во однос на ова, до сега е потпишан договор за билатерална соработка со Босна и Херцеговина, а во фаза на потпишување се договори со Црна Гора, Хрватска, Словенија, Бугарија, Унгарија и Србија.

Во делот на регионална соработка, остварено е членство во Иницијативата за приправност и превенција од природни и од човек предизвикани несреќи и катастрофи на земјите од Југоисточна Европа (DPPI SEE), за која, во името на Владата на Република Македонија, Дирекцијата за заштита и спасување, под уставното име Република Македонија, го потпиша Меморандумот за разбирање на институционалната рамка на DPPI SEE. Покрај ова потписници сме на Договор за формирање на Совет и Секретаријат за Цивилно – воено планирање во вонредни ситуации за Југоисточна Европа (CMEP) и на Меморандум за соработка со Меѓународниот фонд за деминирање и помош на жртвите од мини (ITF). Дирекцијата за заштита и спасување e активно вклучена во активностите за пристапување и ратификација на Конвенцијата за прекуграничните последици од индустриските несреќи и имплементaција  на директивата Сeвесо II, ( Директива  96/82 ЕЗ за контрола на поголеми индустриски несреќи кои опфаќаат опасни супстанции и Директивата 2003/105 ЕЗ за измена на Директивата  96/82 ЕЗ).

Отпочнат е и процесот за потпишување на Меморандум за разбирање за вклопување во Механизмот за цивилна заштита на ЕУ и Финансиски инструмент.

Во рамките на НАТО учествуваме во реализација на вежбите кои ги организира EADRCC и CPC.

Со оглед на напред изнесеното, очигледно произлегува дека, стратешки интерес на Република Македонија е членството во ЕУ и НАТО, каде и понатаму земаме активно учество во содветните активности. 
3.2. Цел на Стратегијата е да обезбеди одржлив развој, унапредување и целосна ефикасност на системот за заштита и спасување со реализација на следните Стратешки среднорочни цели за период 2009 – 2013 година:

- Заокружување на правната уреденост на системот за заштита и спасување; 


- Подобрување на условите за спроведување на веќе пренесените надлежности на оп​шти​ни​те во заштитата и спасувањето и создавање на поволни услови за ефективно пренесување на пре​останатите надлежности и ресурси;


- Идентификување и имплементирање на стандардите на НАТО и Европската Унија кои се од​несуваат на заштитата и спасувањето;


- Утвртдување на стандарди на опремата, техничките средства и инсталации, системи и пос​тројки, наменети за заштита и спасување;


- Утврдување на стандардни оперативни постапки (процедури) во заштитата и спа​су​ва​ње​то, според кои субјектите ќе постапуваат во извршувањето на активностите од својата над​леж​ност;


- Интензивирање на активностите за формирање на републичките сили за заштита и спа​су​ва​ње и просторните сили за заштита и спасување од страна на општините и градот Скопје и тр​гов​ски​те друштва, јавните претпријатија, установи и служби.


- Целосно опремување на единиците за заштита и спасување согласно утврдениот ма​те​ри​ја​лен состав;


- Целосно пополнување и опремување на тимовите за брз одговор со припадници и оп​ре​ма;


- Обучување на сите структури на силите за заштита и спасување; 


- Воспоставување, уредување и опремување на командни центри на Главниот штаб и на под​рачните штабови за заштита и спасување;


- Целосно оспособување на Центарот за обука во Скопје и Битола ;


- Создавање на логистички бази на Дирекцијата за заштита и спасување во кои ќе се обез​бе​дат потребната опрема, технички средства, возила и механизација и резерви за потребите на заштитата и спасувањето;


- Учество на силите за заштита и спасување на меѓународни вежби и во меѓународни опе​ра​ции за заштита и спасување и во отстранување на последиците предизвикани од природни и други несреќи;


- Организирање и учество на локални, национални и меѓународни вежби;


- Воспоставување на единствена евиденција (документирање) на природни непогоди и дру​ги несреќи и стандардна аналитичка обработка на податоците во Дирекцијата за заштита и спа​сување;


- Воспоставување на системи за следење на опасностите од природни непогоди и други несреќи;


- Модернизирање на систем за информирање при појава на природни непогоди и други не​сре​ќи во заштитата и спасување; 


- Во функција на превенцијата и оперативното делување, да се обезбедат те​ле​ко​му​ни​ка​цис​ки, информатички и ГИС системи;


- Обновување на возниот парк и техничката опременост на територијалните про​тив​по​жар​ни единици;


- Доекипирање на постоечките територијални противпожарни единици за достигнување на ми​нималните пропишани стандарди;


- Да се изврши опремување со специјални противпожарни возила за интервенции на ви​со​ки објекти, интервенции во услови на акциденти со опасни материи, техничко-технолошки и сообра​ќајни несреќи и хаварии, како и возила за интервенции на гаснење на пожари на шуми и дру​ги отворени простори;

3.3. Развој во период од 2009 – 2013 година
- Развој на мерките за заштита и спасување и интегрален пристап во намалување на пос​ле​ди​ци​те од природните непогоди и други несреќи, во мир, кризна, вонредна и воена состојба;
- Усвојување на политика на самозаштита во секое повредливо подрачје, подигање на инс​ти​ту​ци​о​налните капацитети, како и распоредување и ефикасна употреба на ресурсите;

- Едукација и тренинг во превенцијата, подготвеноста и намалувањето на последиците;

- Развој и зајакнување на човечките ресурси и материјалните можности и капацитети за ис​тра​жу​вање и развој на институции за намалување на опасностите и последиците од природните не​по​го​ди и други несреќи;

- Идентификација и поврзување на постоечките центри за превенција, редукција и на​ма​лу​ва​ње​то на последиците;

- Подобрување на свесноста во повредливите подрачја преку зголемување на улогата на ме​ди​у​мите во редукција на природните непогоди и други несреќи;

- Вклучување и активно учество на населението во редукција од природните непогоди и други не​среќи, превенцијата, подготвеноста и намалувањето на опасностите и последиците;

- Подобрена процена на ризикот, поширок мониторинг, комуникации за предвидување (прог​но​за) и предупредување;

- Усвојување на интегрирани мерки и активности за превенција, подготвеност и одговор при по​јава на природните непогоди и други несреќи;

- Подобра координација помеѓу националните, регионалните и меѓународните истражувачки ак​тивности на научните институции со интердисциплинарен пристап;

- Ефикасна национална легислатива ;

- Да се даде висок приоритет на компатибилноста и размената на информациите за при​род​ни​те непогоди и други несреќи, особено на регионално и суб-регионално ниво, преку зајакнување на пос​тоечките механизми и употреба на подобри техники за комуникации;

- Промоција на регионалната и суб-регионалната соработка помеѓу земјите изложени на ист ри​зик преку размена на информации, заеднички активности, формални и неформални состаноци и воспотавување и зајакнување на регионални и суб-регионални центри;

- Постоечката технологија да биде за поширока апликација; 

- Вклучување на приватниот сектор во заштитата и спасувањето преку промоција на нивните мож​ности;

- Вклучување на невладини организации во справувањето со природни непогоди и други не​среќи.

3.4. Мерки за спроведување на стратегијата 

Активности на локално и национално ниво:

- Воспоставување на целосна соработка на субјектите за намалување на повредливоста и ак​тив​ности на највисоко ниво кои ќе бараат постепена имплементација на проценката на за​гро​зе​ност и плановите за справување со природните непогоди и други несреќи на национално и ло​кал​но ниво;

- Подготовки за ангажирање на сите расположиви ресурси во спроведување на активностите за справување со природните непогоди и други несреќи;

- Развивање на програми за проценка на ризици и оперативни планови со фокусирање на си​ли​те за подготовка, одговор на природните непогоди и други несреќи и намалување на пос​ле​ди​ци​те, изработка на соодветни проекти на субрегионално, регионално и меѓународна ниво;

- Ажурирање на Нацоналниот план за заштита и спасување;

- Преземање на мерки за зголемување на отпорноста на инфраструктурни објекти; 

- Зајакнување на улогата и капацитетите на локалните власти во спроведување на стан​дар​ди​те за безбедност, заштита и спасување и зајакнување на институционалните капацитети за спра​ву​вање со природни непогоди и други несреќи ;

- Поддршка на невладини организации и нивно активно учество во справувањето со при​род​ни​те непогоди и други несреќи;

- Планирање и спроведување на превентивни мерки за намалување на опасностите и от​стра​ну​вање на последиците од природните непогоди и други несреќи во социо-економските развојни програми; 

- Вградување на проценката за загрозеност од при​родните непогоди и други несреќи во плановите за развој;

- Дефинирање на потребите преку употреба на искуства од другите земји за зајакнување на на​ционалните ресурси; 

- Документирање и аналитичка обработка на податоци на сите природни непогоди и други несреќи; 

- Вградување на исплатливи (економски ефикасни) технологии во програмите за на​ма​лу​ва​ње на последиците, вклучувајќи ги и системите за прогнозирање и предупредување;

- Воспоставување и имплементирање на едукативни и информативни програми наменети за по​дигнување на јавната свест;

- Вклучување на медиумите како значаен фактор за подигнување на свеста, едукацијата и гра​дење на јавното мислење. 

4. ИСТРАЖУВАЧКИ, НОРМАТИВНИ И РАЗВОЈНИ ПРОЕКТИ
4.1. Истражувачки проекти


- Проект за организирање и спроведување на истражувачка работа од областа на заш​титата и спасувањето. Проектот ќе значи поддршка на системот за заштита и спасување и не​го​во развивање. 


- Проект за организирање и формирање на издавачка дејност. Со овој проект се очекува да се подобри известувањето на јавноста со активностите на Дирекцијата за заштита и спасување (изработка на билтени, списанија, стручна литература и слично за потребите на заштитата и спа​су​вањето), соработка со средствата за јавно информирање и подигнување на свеста и са​мо​заш​ти​та​та кај граѓаните;


- Проект за формирање на компјутерски центар и примена на методологијата и тех​но​ло​ги​ја​та за моделирање и симулации од областа на заштитата и спасувањето. Преку овој проект се оче​кува вградување на нови технологии за модели на однесување на одредени појави, нивно си​му​лирање, дефинирање на разни сценарија, по кои би се изведувале вежби (било да се кан​це​ла​рис​ки, теренски или комбинирани) на силите за заштита и спасување и можни начини на спра​ву​ва​ње со постоечки и идни опасности по луѓето и материјалните добра.

4.2. Нормативни проекти

- Континуирано усогласување на нашето законодавство со европската регулатива од областа на заштитата и спасувањето. 


- Изменување и дополнување на постојните релевантни закони и подзаконски акти и други прописи;


- Изработка на проект за утврдување на стандарди и оперативни процедури во сите сегменти од системот за заштита и спасување во Република Македонија и усогласување со стандардите на НАТО и Европската Унија. Ќе овозможи постапки и процедури за ангажирање, оперативно делување и командување со силите за заштита и спасување.

4.3. Развојни проекти


- Проект за собирање, систематизирање и обработка на документи за употреба на системот за заштита и спасување. 


- Проект за проценка на функционирањето на системот за заштита и спасување и планирање, креирање и кординација на системот;

- Проект за проширување на меѓународна, регионална и билатерална соработка заради обезбедување на други извори за прибирање на финансиски и материјални средства за развој на заштитата и спасувањето;

- Проект за имплементација на партнерските цели;

- Проект за изготвување на база на податоци од областа на заштитата и спасувањето и нејзино користење за можни природни непогоди и други несреќи од поголеми размери во Република Македонија и нејзино постојано ажурирање со процена на ризик од постојните загрозувања. 

- Проект за развој и реализација на основна, дополнителна и специјализирана обука на припадниците на силите на заштита и спасување за стекнување на специјализирани знаења;

- Проект за формирање на компјутерско-информатички и телекомуникациски систем и формирање и имплементација на геоинформациони системи и системи за глобално позиционирање, како и воведување на најнови ГИС технологии.

- Проект за соработка и комуникација со други владини и невладини структури и организации за развојот на системот за заштита и спасување;

- Проект за изработка на плански документи за заштита и спасување;

-Проект зајакнување на материјално-техничките ресурси на Дирекцијата за заштита и спасување.

Сите напред спомнати развојни проекти се поврзани меѓу себе и имаат за цел креирање на обрасци за прибирање, синтетизирање, обработка на податоци, создавање на база на податоци, креирање на софтвер за обработка на податоците кои подоцна би послужиле за изготвување на плански документи, зајакнување на материјално техничките средства. Покрај тоа, овие проекти ќе имаат улога во подобрување на основната, дополнителната и специјализираната обука.

5. ОРГАНИЗИРАЊЕ НА ДЕЈСТВА, АКТИВНОСТИ И ПОСТАПКИ ОД ПРЕВЕНТИВЕН И ОПЕРАТИВЕН КАРАКТЕР КОИ ГИ СПРОВЕДУВААТ ОРГАНИТЕ НА РЕПУБЛИКАТА, ЕДИНИЦИТЕ НА ЛОКАЛНАТА САМОУПРАВА, ТРГОВСКИТЕ ДРУШТВА, ЈАВНИТЕ ПРЕТПРИЈАТИЈА, УСТАНОВИ И СЛУЖБИ И ЗДРУЖЕНИЈА НА ГРАЃАНИ

Информациите, знаењето, научните достигнувања и некои од технологиите кои се неопходно потребни за намалување на ефектите од природните непогоди, во многу случаи треба да бидат достапни и применливи. Научните достигнувања, технологии и податоци со соодветна обука треба да бидат достапни до сите, како во однос на времето потребно за нивна имплементација, така и во однос на сите загрозени подрачја.

 Вклучувањето на локалната самоуправа и нејзиното активно учество треба да се поддржува со цел за постигнување на подетален увид во индивидуалната и колективната перцепција на развојот и ризикот, со јасен пристап кон разбирањето на културните и организациските карактеристики на секое општество. Поддршката и нејзиното активно учество имаат големо значење за определување на оние активности кои ќе ја фаворизираат превенцијата и намалувањето на последиците со цел да се изнајде соодветно и ефикасно значење за намалување на влијанието на природните непогоди и други несреќи.

 Органите на државната управа, единиците на локалната самоуправа, трговските друштва, јавните претпријатија, установи и служби и здруженијата на граѓани, се должни да учествуваат во спроведување на превентивните и оперативните мерки за заштита и спасување, во рамките на нивните надлежности, а согласно плановите за заштита и спасување, за секоја мерка поодделно и тоа: 


Евакуација: Министерство за транспорт и врски, Министерство за животна средина и просторно планирање, Министерство за здравство, Министерство за образование и наука, Министерство за труд и социјални работи, Министерство за внатрешни работи, Центарот за управување со кризи, Дирекција за заштита и спасување, Бирото за стокови резерви, Црвен крст на Република Македонија, Комуналните служби, транспортните претпријатија и претпријатијата за снабдување, Хуманитарни и невладини организации.


Згрижување на настраданото и загрозеното население: Министерство за здравство, Републички завод за здравствена заштита, Министерство за труд и социјални работи, Министерство за образование и наука, Министерство за локална самоуправа, Центарот за управување со кризи, Дирекцијата за заштита и спасување, Единици ца ло​кал​на самоуправа, Црвен крст на Република Македонија, Туристичките и угостителските претпријатија,.


Радиолошка, хемиска и биолошка заштита: Министерство за здравство, Ми​нис​тер​ство за заемјоделство, шумарство и водостопанство, Министерство за внатрешни ра​боти, Центарот за управување со кризи, Дирекцијата за заштита и спасување, Дирекција за радијациона сигурност, Републичкиот завод за здравствена заштита, Управата за хид​ро​ме​теоролошки работи, Ветеринарниот институт, Институтот за земјоделство, Служба за воено здравство, Единиците на локална самоуправа, Трговските друштва, јавните претпријатија, установи и служби. 


Спасување од урнатини: Министерство за внатрешни работи, Министерство за здравство, Министерство за транспорт и врски, Министерство за животна средина и прос​тор​но планирање, Центарот за управување со кризи, Дирекцијата за заштита и спасување, Ре​публички завод за здравствена заштита, Управа за хидрометеоролошки работи, Инс​ти​ту​тот за земјотресно инжинерство и инжинерска сеизмологија, Служба за воено здравство, Единиците на локалната самоуправа, Трговските друштва, јав​ни​те прет​при​ја​ти​ја, установи и служби.


Заштита и спасување од поплави: Министерство за земјоделство, шумарство и во​достопанство, Министерство за внатрешни работи, Министерство за здравство, Ми​нис​тер​ство за транспорт и врски, Министерство за труд и социјална политика, Министерство за животна средина и просторно планирање, Центарот за управување со кризи, Ди​рек​ци​ја​та за заштита и спасување, Републичкиот завод за здравствена заштита, Управата за хид​рометеоролошки работи, Единиците на локална самоуправа, Трговските друштва, јав​ни​те претпријатија, установи и служби.


Заштита и спасување од пожари, експлозии и опасни материи. Министерство за земјоделство, шумарство и водостопанство, Министерство за внатрешни работи, Ми​нис​терство за здравство, Министерство за транспорт и врски, Министерство за економија, Це​нтарот за управување со кризи, Дирекцијата за заштита и спасување Републичкиот за​вод за здравствена заштита, Управата за хидрометеоролошки работи, Единиците на ло​кал​на самоуправа, Трговските друштва, јавните претпријатија од областа на шумарството и земјоделството, како и националните паркови.


Заштита од неексплодирани убојни средства: Министерство за внатрешни работи, Ми​нис​терство за здравство, Центарот за управување со кризи, Дирекцијата за заштита и спасување, Еди​ниците на локална самоуправа.

Прва медицинска помош: Министерстовто за здравство, Единиците на локална са​мо​уп​ра​ва, Министерство за внатрешни работи, Центарот за управување со кризи, Дирекцијата за заш​ти​та и спасување, Републички завод за зравствена заштита, Служба за воено здравство и Црвен крст на Република Македонија.

Асанација на теренот: Министерството за здравство, Министерство за внатрешни ра​бо​ти, Министерство за траспорт и врски, Министерство за животна средина и просторно планирање, Министерство за земјоделство, шумарство и водостопанство, Центарот за управување со кризи, Дирекцијата за заштита и спасување, Единиците на локална самоуправа, Комуналните прет​при​ја​ти​ја од различни области, Јавните установи и служби.


Засолнување: Министерство за транспорт и врски, Министерство за внатрешни работи, Единици на локалната самоуправа, Центарот за управување со кризи, Дирекцијата за заштита и спасување и трговски друштва.

Заштита и спасување на животни и производи од животинско потекло: Министерство за земјоделство, шумарство и водостопанство, Министерство за животна средина и просторно планирање, Министерство за транспорт и врски, Центарот за управување со кризи, Дирекција за заштита и спасување, Национални паркови, Ветеринарен факултет, Институт за ветеринарство, Јавни претпријатија, трговски друштва, Единици на локална самоуправа.


Заштита и спасување на растенија и производи од растително потекло: Министерство за земјоделство, шумарство и водостопанство, Министерство за животна средина и просторно планирање, Центарот за управување со кризи, Дирекција за заштита и спасување, Земјоделски факултет, Институт за земјоделство, Јавни претпријатија, трговски друштва, Единици на локална самоуправа.

Заштита и спасување од техничко-технолошки несреќи: Министерство за животна средина и просторно планирање, Министерство за транспорт и врски, Министерство за економија, Ми​нистерство за здравство, Министерство за внатрешни работи, Центарот за управување со кри​зи, Дирекција за заштита и спасување, Единици на локална самоуправа и Јавните претпријатија. 

Спасување од сообраќајни несреќи: Министерство за здравство, Министерство за внатрешни работи, Министерство за транспорт и врски, Центар за управување со кризи, Ди​рек​ци​ја за заштита и спасување, Управа за цивилно  воздухопловсво, Управа за хидроме​те​о​ро​лош​ки работи, Единици на локална самоуправа, Црвениот крст на Република Македонија, ЈП Македонски железници-Инфраструктура, Македонски железници- А.Д. Транспорт во државна сопственост, ЈП Македонија пат и ЈП за аеродромски услуги.

6. ЗАКЛУЧОК


Република Македонија, заштитата и спасувањето треба да ги изгради како единствен систем кој ќе овозможи оптимална безбедност на заштитата и спасувањето од природни непогоди и други несреќи, штитејќи ги трајните интереси кои произлегуваат од темелните вредности утврдени во Уставот на Република Македонија, како и учество и давање на помош во заштитата и спасувањето на други земји.


Системот за заштита и спасување треба да се заснова врз изградена правна рамка усогласена со меѓународните прописи и стандарди, оспособени и добро опремени сили за заштита и спасување, кои можат да се справат со природните непогоди и други несреќи во секојдневното современо живеење во услови на мир, кризна, вонредна и воена состојба. 


Спроведувањетo на законските прописи во поглед на едукацијата, образованието и обуката на граѓаните да се вклопи во единствениот систем за заштита и спасување.


Доследно спроведување на Законот за заштита и спасување, Законот за пожарникарството и другите законски прописи и подзаконски акти со кои се уредува заштитата и спасувањето во Република Македонија како работа од јавен интерес и обврската за имплемементација на одредбите од нив од страна на државните органи, 






















        органите на државната управа, единиците на локалната самоуправа, јавните претпријатија, јавните установи и служби, трговските друштва, здруженијата на граѓани и организираните сили за заштита и спасување и делувањето на истите, ке овозможи реално функционирање како единствен систем за заштита и спасување.


Развој и унапредување на процесот на децентрализација на надлежностите на општините во заштитата и спасувањето на граѓаните и материјалните добра и јакнење на децентрализираниот систем на локалната самоуправа.


Зајакнување на инспекцискиот надзор, вклопен во единствениот систем за заштита и спасување, со цел поуспешно извршување на работните задачи, надзорот над спроведување на законските прописи кои ја регулираат оваа материја и одбегнување на судирот на надлежности. 


Целта на овој процес е да се направи единствен безбедносен и заштитен систем за заштита и спасување, без преклопување на надлежности и субјекти кои ќе ги спроведуваат и контролираат активностите и мерките во заштитата и спасувањето.

Подржана од политичкиот и економскиот систем, заштитата и спасувањето организирани на начин предложен со оваа Стратегија, ќе овозможи по целосна заштита на луѓето и животната средина, ќе обезбеди посигурни услови за заштита на населението, намалување на последиците и заштита на вредностите и интересите на државата, како со сопствени сили така и во согласност со глобализацијата на светските интереси и потреби. 

Собранието на Република Македонија: 

Согледувајки го во светски рамки забрзаното зголемување на човечките и економските загуби од природни непогоди и други несреќи,

Повикувајки се на одлуката на Генералното собрание на ООН во неговата резолуција 44/236 од 22.12.1989 за промовирање на долгорочна глобална акција за спасување на човечки животи и намалување на влијанието од природните катастрофи,

Повикувајки се на, исто така, долгорочната одлука на Генералното собрание на ООН и резолуцијата 46/182 од 19.12.1991 за прифаќање на единствен и интегриран пристап за справување со природни непогоди и други несреќи во сите негови аспекти, вклучувајки ја и превенцијата.

 Ценејќи дека одржлив економски раст и одржлив развој не се возможни без превземање на соодветни мерки за намалување на загубите од природни непогоди и други несреќи и дека постои тесна врска помеѓу загубите и деградирањето на околината, како што е наведено во Агендата 21,

Реафирмирајки го принципот кој ја истакнува потребата меѓународната заедница да пружи помош на земјите погодени со природни непогоди и други несреки кои можат да предизвикаат ненадејни големи последици во тие земји,

Одговарајки на барањето на Генералното собрание на ООН во неговата Резолуција 48/188 од 23.12.1993

Прифаќајки ги препораките од Хјого (Hyogo) Акциската Рамка 2005-2015, Кобе, Јапoнија; 

Приклучувајки се кон Механизмот на Европската Заедница за Цивилна Заштита;

Повикувајки се на принципот за партнерство за изградба на посигурно општество, базирано на заеднички интерес, подеднаква сувереност и поделена одговорност за спасување на човечки животи, заштита на човечките и природните ресурси, екосистемите и културните блага, истиот да го реафирмира со ангажирање на национални, регионални и меѓународни сили;

Ги повикува сите субјекти да ги заштитат поединците од физички повреди и трауми, да го заштитат имотот и да обезбедат прогрес и стабилност, признавајки генерално, дека секоја земја ја сноси примарната одговорност за заштита на своите граѓани (население), инфраструктура и други национални добра од влијанието на природни непогоди и други несреќи 

Ја донесува Националната стратегија за заштита и спасување на Република Македонија.

Националната стратегија се објавува во ,,Службен весник на Република Македонија’’.

